
ლანჟევინის განტოლება აღწერს ნაწილაკების მოძრაობას შემთხვევითი ძალების 

გავლენით და აკავშირებს ბრაუნის მოძრაობასა და დიფუზიას. ამ კვლევაში ჩვენ 

რიცხობრივად გამოვითვალეთ საშუალო კვადრატული გადაადგილება (MSD) და მიღებული 

დიფუზიის კოეფიციენტი შევადარეთ ცნობილ ანალიზურ გამოსახულებას, რომელიც 

დიფუზიის კოეფიციენტს უკავშირებს ხახუნის კოეფიციენტს და ტემპერატურას. გარდა ამისა, 

ჩვენ განვიხილავთ სიჩქარის განაწილების ცვლილებას დროში, სისტემის დინამიკის 

გასაანალიზებლად. სტოქასტური ძალების ზემოქმედების გამოსაკვლევად, ჩვენ განვიხილავთ 

სხვადასხვა ტიპის ხმაურის მოქმედებას, როგორიცაა ვარდისფერი და თეთრი ხმაური, და 

ვაფასებთ მათ გავლენას სისტემაზე. ვარდისფერი ხმაურის შემთხვევაში, რომელიც 

ხასიათდება 1-ის ტოლი სპექტრული მაჩვენებლით, დომინირებენ დაბალი სიხშირეები, ხოლო 

თეთრი ხმაურის შემთხვევაში, სპექტრული მაჩვენებელი 0-ის ტოლია, რაც ნიშნავს, რომ ყველა 

სიხშირე ერთნაირადაა წარმოდგენილი. რიცხვითი გამოთვლების ჩასატარებლად და 

მიღებული შედეგების ვიზუალიზაციისათვის გამოვიყენეთ პროგრამა MATLAB. 

